
Waxa ay tahay inaad ka ogaato 
wadaagista dawladda federaalka  
ee macluumaadka shakhsiyeed

Waxa dhici karta inaad aragtay in Xarumaha Medicare & Medicaid (CMS) ee federaalka 
iyo Waaxda Maraykanka ee Adeegyada Caafimaadka iyo Aadanaha (U.S. Department 
of Health and Human Services) oo la wadaagayaan xogta Medicaid saraakiisha 
hawlaha socdaalka. Waanu fahamsannahay in warbixinahani ay ku keeneen cabsi, 
quus, iyo caro qoto dheer bulshooyinkeena oo dhan.

Maxay tani uga dhigan tahay Oregon?
Maamulka Caafimaadka Oregon (Oregon Health Authority, OHA) wuxuu maareeya 
caymiska Medicaid ee loogu talagalay 1.4 milyan oo reer Oregon ah isagoo u marayo 
Qorshaha Caafimaadka Oregon (Oregon Health Plan, OHP). OHP iyo Healthier Oregon 
waa magacyada barnaamijyada cayminta daryeelka caafimaadka ee lagu bixiyo 
Oregon iyadoon wax lacag ah laga qaadayn dadka iyadoo la eegayo dakhligooda iyo 
shuruudo kale.

CMS had iyo jeer waxay ka rabtaa OHA inay la wadaagto 
macluumaadka ku saabsan xubnaha OHP
CMS waxay ka rabtaa OHA inay siiso warbixino bille ah oo ku saabsan sida Oregon u 
isticmaasho lacagaha federaalka ee bixinta adeegyada Medicaid. Xogta warbixinta 
waxaa ka mid ah:

• Magacyada, cinwaanada, iyo taariikhaha dhalashada xubnaha OHP
• Lambarada Aqoonsiga Medicaid
• Lambarada sooshiyaal sikiyuuritiga haddii la bixiyey
• Xaaladda muwaadinimada

CMS waxay codsanaysaa macluumaad intii hore ka badan
Marka la gaaro Juun 6, 2025, CMS waxay codsatay macluumaad ku saabsan dadka 
xaaladdooda socdaalku aysan u oggolaanayn inay helaan dheefaha Medicaid oo 
dhammaystiran. CMS waxay ku sheegtay sababta inay hubinayaan in lacagaha 
federaalka loo isticmaalayo sidii loogu talogalay. Wakhtiga ugu dambeeya ee xogtu 
waa Luulyo 30, 2025.

OHA waxay fiirinaysaa codsiga walina wax 
jawaab ah kamay bixin

OHA waxay si taxaddar leh uga fiirsanaysaa sida ay uga jawaabayso codsigan CMS 
sababtoo ah ma xakamayn karno sida CMS u isticmaali doonto xogta. Sababtan 
darteed, waxaanu fiirinaynaa dhammaan fursadaha sharci iyo siyaasadeed ee aanu 
haysano si aanu iskugu dayo inaanu ka hortagto in si qaldan loo isticmaalo.

Oregon waxay ku biirtay dacwad gobolo badan wadaan
Oregon waxay qayb ka tahay dacwad looga hortagayo CMS inay la wadaagto macluumaadka 
Medicaid ee la ilaaliyey Waaxda Ammaanka Gudaha. Sidoo kale waxay rabtaa inay ka 
hortagto in xogta loo istcmaalayo ujeedooyin hawlaha socdaalka ah.

Ku biirista dacwaddani kama dhigna Oregon inay joojin karto wadaagista macluumaadka 
loo baahan yahay ee ku saabsan barnaamijyada iyo lacagaha federaalka. Laakiin waxaanu 
sii wadi inaanu fiirino dhammaan fursadaha siyaasadeed iyo sharci ee aanu haysano 
si aanu u ilaalino.

Ballanqaadka muhiimka ah ee OHA waxba iskama beddelin. Waxaanu mudnaanta 
siinaa xog-dhowrista inay tahay arrin aasaasi ah caafimaadka dadwaynaha iyo 
badbaadada bulshada.

Tani adiga waxay kaaga dhigan tahay
OHA waxay si joogto ah CMS ula wadaagto xogta ku saabsan sheegashooyinka, 
booqashooyinka daryeelka caafimaadka, isqorista, iyo mutaysiga xubinta. Tani waxay 
ka dhigan tahay haddaad waligaa isqortay OHP ama Healthier Oregon, OHA mar 
uunbay CMS la wadaagtay macluumaadkaaga lagugu aqoonsan karo. Sababtan 
darteed, CMS waxaa dhici karta inay taqaan magacaaga, cinwaanka, iyo xaaladdaada 
muwaadinimada.

Waxa tani uga dhigan tahay daryeelkaaga caafimaadka
Waanu fahamsanahay in laga yaabo inaad ka cabsi qabto in CMS ay la wadaagi karto 
macluumaadkaaga qolada hawlaha socdaalka. Waxa dhici karta inaad go’aansato 
inaadan isticmaalin Medicaid ama aad la daahdo raadsiga daryeel caafimaad.

Hawlgalka OHA waa hubinta in dhammaan dadka jooga Oregon ay heli karaan 
daryeel caafimaad si ay u caafimaad qabaan oo u badhaadhaan. Haddii aad doorato 
inaadan isticmaalin Qorshaha Caafimaadka Oregon (Oregon Health Plan) marka 
la eego baahiyahaaga caafimaadka, waxaanu kugula talinaynaa inaad bixiyaha 
daryeelka caafimaadkaaga kala hadasho fursado kale.

La soco 
Booqo qaybta Kala Socoshada Isbeddelada Federaal iyo Saamayn Kasta oo kale bog-
mareegeedka Oregon si aad ula socoto wixii ka soo kordha isbeddelada federaalka, 
saamayntooda Oregon, iyo waxa gobolku samaynayo.

Macluumaad iyo caawimo
• Ugala xiriir OHA si toos ah wixii su’aalo ama walaac ah Ask.OHP@odhsoha.

oregon.gov. 
• Waaxda Oregon ee Adeegyada Aadanaha (Oregon Department of Human Services) 

mareegta Xafiiska Horumarinta Musaafirka iyo Qaxootiga waxaa ku jira khayraad, 
xaashiyo xaqiiq, warar, iyo wacaal loogu talogalay bulshada musaafirka iyo qaxootiga 
ee gobolka oo dhan. 

• Booqo mareegta Equity Corps of Oregon si aad u aragto haddii aad u qalanto 
qareen sharci oo bilaash ah.

• Haddaad aragto Qolada Socdaalka iyo Kastamyada Maraykanka (ICE) oo hawl 
ka wada bulshadaada, wac khadka tooska ah ee Ururka Xuquuqda Musaafirka 
Portland (PIRC), 1-888-622-1510. Booqo mareegtooda si aad wax badan u ogaato. 

• Xarunta Sharciga Oregon iyo Isku-Xirka Laatiinada waxay soosaareen baqshad
looga caawinayo qoysaska inay isku diyaariyaan xaaladaha gurmadka ah, ay ku 
jirto qabqabashada qolada socdaalku sameeyaan. 

• Xarunta Sharciga Socaalka Qaranku waxay soosaartay maktabad khayraad oo ay 
ku jiraan hagayaal, agab, siyaasado iyo dheeraad.

• Waaxda Oregon ee Caddaaladdu waxay soosaartay Agabka Bulshada ee Ballanqaadka  
Badbaadinta Musaafirka kaasi oo ka hadlaya macluumaad muhiim ah oo loogu baahan 
yahay fahmidda Sharciga Badbaadinta Musaafirka iyo tabinta xadgudubyada.

Dokumeentigan waxaad ku heli kartaa luuqado kale, far waaweyn, farta indhoolaha 
ama qaabka aad doorbidaysid. Kala xiriir Xafiiska Caafimaadka iyo ka Qaybgalinta 
Bulshada community.outreach@oha.oregon.gov ama 800-699-9075. Waxaan aqbalnaa 
dhammaan wicitaanada dadka maqalka ku adag yahay.

